
Abstract. The modern education system is facing constant changes and technological progress. At the same time,
there is a need for continuous development of teachers' competencies to improve the effectiveness of the
educational process. The development of professional qualifications and pedagogical skills of teachers of the
subject "Technology" is one of the most important factors in improving the quality of the educational process.
Today, teachers of technical sciences must master not only traditional pedagogical methods, but also modern
digital technologies. Thus, future teachers of the Technology subject need to develop not only methodological
knowledge, but also competencies such as the ability to apply innovative pedagogical methods, as well as the
effective use of digital and technological tools. The article analyzes the pedagogical conditions for the development
of competencies of a future teacher of the subject "Technology". Various aspects of the competence development
of the future teacher of the subject "Technology" are highlighted, including innovative pedagogical approaches,
professional development systems, effective use of technological solutions, and the importance of sharing practice.
The interconnectedness and effectiveness of these processes make it possible to bring teachers to new heights in
their professional development.

Annotatsiya. Zamonaviy ta’'lim tizimi davomiy o‘zgarishlar va texnologik taraqqiyotlar bilan yuzlashmoqda. Shu
bilan birga, ta’'lim jarayonining samaradorligini oshirish uchun o‘gituvchilarning kompetensiyalarini doimiy
ravishda rivojlantirish zarurati yuzaga kelmoqda. Texnologiya fani o‘gituvchilarining kasbiy malakalari va
pedagogik ko‘nikmalarini rivojlantirish, ta’lim jarayonining sifatini oshirish uchun eng muhim omillardan biridir.
Bugungi kunda texnologiya fanining o‘qituvchilari nafaqat an’anaviy pedagogik metodlarni, balki zamonaviy
raqamli texnologiyalarni ham o‘zlashtirishi kerak. Shunday qilib, bo‘lajak texnologiya fani o‘qituvchilari uchun
nafaqat metodik bilimlar, balki innovatsion pedagogik usullarni qo‘llay olish qobiliyati, shuningdek, ragamli va
texnologik vositalardan samarali foydalanish kabi kompetensiyalarni rivojlantirish zarur. Maqolada bo‘lajak
texnologiya fani o‘gituvchisi kompetensiyalarini rivojlantirishning pedagogik shart-sharoitlar tahlil gilinadi.
Kelajakdagi texnologiya fani o‘gituvchisining kompetensiyalarini rivojlantirishning turli jihatlari, jumladan
innovatsion pedagogik yondashuvlar, malaka oshirish tizimlari, texnologik vositalardan samarali foydalanish
hamda tajriba almashishning ahamiyati keng yoritiladi. Bu jarayonlarning o‘zaro bog‘liqligi va samaradorligi
o‘gituvchilarni kasbiy rivojlanishda yangi yuksakliklarga olib chiqgish imkonini yaratadi.

Kalit so‘zlar: texnologiya, kompetensiya, metodlar, yondashuvlar, vositalar, shakllar, raqamli resurslar.

Kirish. Bo‘lajak texnologiya fani o‘gituvchisining kompetensiyalarini rivojlantirish
ta’lim tizimidagi doimiy o‘zgarishlar va texnologik taraqqiyotning jadal rivojlanishi bilan uzviy
bog'liq. Zamonaviy pedagogik usullar va metodologiyalarni joriy etish, o‘qituvchilarni yangi
ta’lim yondashuvlari, innovatsion texnologiyalar va interaktiv metodlar bilan ta’'minlash hamda
ularning kasbiy malakasini doimiy ravishda oshirish bugungi kunda ta’lim sifatini yaxshilashda
katta ahamiyatga ega. O‘gituvchilarning kompetensiyalarini rivojlantirish faqatgina dars
o‘tkazish texnikasi emas, balki o‘quvchilarga mustaqil fikrlash va muammoni hal etish
qobiliyatlarini rivojlantirishga garatilgan pedagogik yondashuvlarni o0z ichiga oladi.

Kompetensiya (lotincha “competentia” — “mos kelish”, “qobiliyat”) atamasi pedagogik
jarayonda keng qo‘llaniladi va ta’lim jarayonida o‘qgituvchining o‘z kasbini muvaffaqiyatli
bajarish uchun zarur bo‘lgan bilim, ko‘nikmalar, shaxsiy sifatlar va tajribalar majmuasini
anglatadi. Kompetensiya faqat bilimlarni egallashni emas, balki ularni amaliyotda qo‘llash,
o‘quvchilarning ehtiyojlariga mos ravishda ta’lim jarayonini tashkil etish va samarali
boshgarish qobiliyatini ham o‘z ichiga oladi.

Bo‘lajak texnologiya fani o‘qituvchisining kompetensiyasi quyidagi asosiy jihatlarni oz
ichiga oladi:

Pedagogik bilimlar - o‘gituvchining ta’lim jarayonini boshqgarish, didaktik va metodik
yondashuvlarni o‘zlashtirishdagi bilimlari. Bu bilimlar orqali o‘qituvchi darsni rejalashtiradi,
o‘quvchilarning bilim darajasini baholaydi va turli o‘qitish metodlaridan samarali foydalanadi.

Texnologik kompetensiya - o‘qituvchining texnologik vositalardan va resurslardan
samarali foydalanish ko‘nikmalari. Bugungi kunda texnologiya fani o‘qituvchisi o‘quvchilarga
zamonaviy texnologiyalarni o‘rgatishdan tashqari, 0z ta’lim jarayonini ragamli platformalarda
olib borish malakalariga ega bo‘lishi talab etiladi.

Shaxsiy kompetensiyalar - o‘qituvchining o‘zini boshqgarish, oz bilimlarini yangilash va
pedagogik faoliyatda ozini rivojlantirishdagi salohiyati. O‘qituvchining motivatsiyasi, ijtimoiy
ko‘nikmalari va o‘quvchilarga nisbatan empatiyasi uning professional rivojlanishiga bevosita
ta’sir qgiladi.

Innovatsion yondashuvlar - o‘qituvchining yangi pedagogik metodlarni va zamonaviy
ta’lim texnologiyalarini qo‘llay olish qobiliyati. Bu, aynigsa, texnologiya fanini o‘qitishda
muhim, chunki o‘quvchilarga nafaqat an’anaviy dars usullari, balki interaktiv va amaliyotga
yo‘naltirilgan yondashuvlar orqali ham ta’lim berish zarur.

Adabiyotlar sharhi. Respublikamizda oliy ta’lim tizimini rivojlanishining hozirgi
bosqichi ta’lim mazmunini va metodikasiga, uning samaradorligini oshirishga sifat jihatdan
yangi talablar qo’ymoqda [2; 162-b.]. Kasbiy kompetentlik mutaxassis tomonidan alohida bilim,
malakalarning egallanishi emas, balki har bir mustaqil yo‘nalish bo‘yicha integrativ bilimlar va
harakatlarning o’zlashtirilishini nazarda tutadi.

M.M.Yusupovning “Bo‘lajak texnologik ta’lim o‘qituvchilarini o‘quv jarayonini
natijalarini baholashga o‘rgatish metodikasi” mavzusidagi pedagogika fanlari bo‘yicha falsafa
doktori dissertatsiyasida kompetensiyaviy yondashuv sharoitida bo‘lajak texnologik ta’lim
o‘gituvchilari o‘quv jarayoni natijalarini baholash kompetentligini shakllantirish modeli ishlab
chiqilgan, talabalarda zamonaviy baholash ko‘nikmalarning mavjud darajasini auditoriya va
auditoriyadan tashqari mashg‘ulotlarda rivojlantirish metodikasi takomillashtirilgan [8; 7-b.].

A.RJo‘rayevning “Dasturlashtirilgan ta’lim vositalari asosida bo‘lajak o‘gituvchilarning
kasbiy kompetensiyalarini shakllantirish metodikasini takomillashtirish” mavzusidagi

pedagogika fanlari bo‘yicha falsafa doktori dissertatsiyasida talablarni kompetensiyaviy
yondashuv asosida kasbiy faoliyatga tayyorlash jarayonida dasturlashtirilgan ta’lim
vositalaridan foydalanish orqali malaka talablaridagi umumtexnik ko‘nikmalarni
shakllantirishning didaktik imkoniyatlari ishlab chiqilgan [5; 8-b.].

Tadqiqot metodologiyasi. O‘qgituvchining kompetensiyasi uning kasbiy muvaffaqgiyati
uchun poydevor bo‘lib, ta’lim tizimining samaradorligini oshirishda muhim rol o‘ynaydi.
O‘gituvchilar nafaqat bilim berish, balki o‘quvchilarni mustaqil fikrlashga, tanqidiy fikr
yuritishga va kreativ yechimlar topishga o‘rgatishlari lozim. Shu sababli, kompetensiya nafaqat
o‘qituvchining bilim doirasiga bog'liq, balki uning pedagogik uslublarni shakllantirishi hamda
talabalarga ta’lim jarayonini samarali tashkil etish va boshqarishda ham katta ahamiyatga ega.

Kompetensiyaning pedagogik jarayondagi o‘rni. Kompetensiya o‘gituvchining
professional faoliyatini tashkil etish va boshqarishda bevosita ta’sir ko‘rsatadi. Yuqori
darajadagi kompetensiyaga ega bo‘lgan o'qituvchi ta’lim jarayonini optimallashtiradi,
o‘quvchilar bilan samarali aloqada bo‘ladi va ularga yangi bilimlarni o‘zlashtirishda
muvaffaqiyatli yordam beradi. O‘qituvchi faqat bilim uzatishda emas, balki o‘quvchilarni
mustagqil fikrlashga va kreativ yondashuvlarni qo‘llashga undashda ham o'z kompetensiyasini
namoyon etadi. Bu esa o‘quvchilarning yuqori sifatli ta’lim olishlariga va zamonaviy dunyoda
muvaffaqiyatli faoliyat yuritishga yordam beradi.

Kompetensiyaning rivojlanishiga ta’sir qiluvchi omillar. Kompetensiya rivojlanishi
nafagat o‘qituvchining o‘ziga bog‘liq, balki ta’lim tizimi, davlat siyosati, malaka oshirish
dasturlari va pedagogik muhit kabi omillarga ham bogliq. O‘gituvchining malakali va
muntazam ravishda o‘z bilimlarini yangilab borishi, uning kompetensiyasini oshiradi. Shu bilan
birga, o‘qituvchilarni qo‘llab-quvvatlash va ularning kasbiy rivojlanishiga yo‘naltirilgan tizimli
yondashuvlar, ta’lim sifatini yaxshilashda asosiy rol o‘ynaydi.

Bo‘lajak texnologiya fani o‘qituvchisining kompetensiyalarini rivojlantirish uchun zarur
pedagogik shart-sharoitlar. Texnologiya fani bo‘yicha o‘gituvchilarning kompetensiyalarini
shakllantirish va rivojlantirish ta’lim jarayonini samarali tashkil etish hamda o‘quvchilarga
zamonaviy bilimlarni yetkazishda muhim ahamiyat kasb etadi. Bu jarayonni qo‘llab-quvvatlash
uchun zarur bo‘lgan pedagogik shart-sharoitlar bir gator asosiy omillarni o‘z ichiga oladi. Har
bir omil o‘gituvchining pedagogik mahoratini oshirish, innovatsion usullarni qo‘llash va
o‘quvchilarga zamonaviy texnologiyalarni samarali o‘rgatish imkoniyatini yaratadi.

Innovatsion ta’lim metodlarini joriy etish. Bo‘lajak texnologiya fani o‘qituvchilarini
rivojlantirishda innovatsion pedagogik metodlarning qo‘llanilishi muhim o‘rin tutadi.
Texnologiya fanini o‘qitishda fagat an’anaviy o‘qitish metodlari yetarli bo‘lmaydi. Shu sabablj,
o‘gituvchilarning kreativ va interaktiv yondashuvlardan foydalanishi talab etiladi. Misol uchun,
flipped classroom (aylantirilgan darsxona) usuli, blended learning (aralash o‘qitish) va loyiha
asosidagi o‘qitish metodlari o‘quvchilarning mustaqil fikrlashini rivojlantiradi va ta’limni
yanada qiziqarli va samarali giladi. Bu metodlar o‘qituvchiga o‘quvchilarni faol ishtirok etishga
undash, yangi bilimlarni o‘zlashtirishda ularga ko‘proq imkoniyat yaratish imkonini beradi.
Shuningdek, o‘gituvchilarni interaktiv o‘qitish usullarini o‘rganishga yo‘naltirilgan maxsus
treninglar va kurslar o‘tkazilishi kerak.

Malaka oshirish va pedagogik o‘quv dasturlarining yangilanishi. O‘qituvchining
professional rivojlanishiga yo‘naltirilgan malaka oshirish tizimi muhim ahamiyatga ega.
O‘gituvchilarning kompetensiyalarini oshirish uchun ularni yangi pedagogik usullar va

texnologiyalar bilan tanishtirish hamda zamonaviy ta’lim texnologiyalaridan foydalanishga
o‘rgatish muhim ahamiyatga ega. Bu maqsadga erishish uchun muntazam ravishda malaka
oshirish dasturlari, seminarlar va amaliyotlar o‘tkazilishi lozim. Pedagogik o‘quv dasturlarini
yangilash va ularni zamonaviy talablarga moslashtirish o‘gituvchilarning bilim darajasini
oshirishga yordam beradi hamda o‘quvchilarga sifatli ta’'lim berish uchun qulay sharoit
yaratadi.

O‘gituvchilarga texnologik vositalardan foydalanishni o‘rgatish va ular uchun
innovatsion pedagogik texnologiyalarni taqdim etish, o‘quvchilarga raqamli ko‘nikmalarni
o‘rgatishning samarali shakllarini joriy etadi. O‘qituvchilarga interaktiv ta’lim platformalaridan
foydalanishni o‘rgatish, ularning dars jarayonini ko‘proq qiziqarli va samarali qilishlariga
yordam beradi.

Pedagogik innovatsiyalarni qo‘llash va tajriba almashish. Zamonaviy ta’lim
tizimining muvaffaqiyatli ishlashi va ta’'lim sifatining oshishi uchun pedagogik innovatsiyalarni
go‘llash va tajriba almashish juda muhim. Pedagogik innovatsiyalar - bu o‘qitish va o‘rganish
jarayonlarini yaxshilash maqgsadida yangi usullar, texnologiyalar va yondashuvlarni joriy
etishdir. Innovatsiyalar o‘gituvchilarni oz faoliyatini takomillashtirishga, o‘quvchilarni esa
zamonaviy bilimlar va ko‘nikmalar bilan ta’'minlashga imkon beradi. Pedagogik
innovatsiyalarni qo‘llash o‘qituvchilarga o‘quvchilarning qiziqishini oshirish, darslarni yanada
samarali qilish va ta’limning sifatini oshirish imkonini beradi. Biroq, bu jarayonni
muvaffaqiyatli amalga oshirish uchun o‘qituvchilar o‘rtasida tajriba almashish va o‘zaro
hamkorlik aloqalarini o‘rnatish muhim ahamiyatga ega. Pedagogik innovatsiyalar ta’lim
tizimining rivojlanishida va o‘gituvchilarning kompetensiyalarini oshirishda ajralmas element
hisoblanadi. Innovatsiyalar o‘quvchilarning o‘rganish jarayonini qiziqarli, samarali va
interaktiv qilishga yordam beradi. Innovatsion pedagogik yondashuvlar o‘gituvchilarga
o‘quvchilarning ehtiyojlariga moslashtirilgan, wularni faollashtiruvchi metodlar va
texnologiyalarni taklif etadi.

Tahlil va natijalar muhokamasi.

Ba’zi pedagogik innovatsiyalarni ko‘rib chiqamiz:

Blended learning (aralash o‘qitish): Bu usul o‘quvchilarga darsning bir qismini
an’anaviy sinfda, boshqa qismini esa onlayn tarzda o‘rganish imkonini beradi. Blended learning
o‘gituvchilarga o‘quvchilarning shaxsiy o‘rganish ehtiyojlarini hisobga olib, ta’lim jarayonini
individualizatsiya qilish imkonini yaratadi.

Flipped classroom (aylantirilgan darsxona): Bu usulda o‘qituvchilar yangi
materiallarni uyda onlayn tarzda o‘gitadi, darslarda esa o‘quvchilar ushbu materialni
amaliyotda qo‘llab, muammolarni hal qilishadi. Bu metod o‘quvchilarning mustaqil fikrlash
gobiliyatini rivojlantirishga yordam beradi.

Gamifikatsiya (o‘yinlashtirish): Darslarni o‘yin shaklida tashkil etish orqali
o‘quvchilarni qiziqtirish va motivatsiya qilish mumkin. Gamifikatsiya o‘quvchilarning
o‘rganishga bo‘lgan qiziqishini oshiradi va ta’lim jarayonini yanada interaktiv qgiladi.

STEAM (Fan, Texnologiya, Muhandislik, San’at va Matematika): STEAM ta’limi
innovatsion yondashuv bo‘lib, u o‘quvchilarga fan va texnologiyalarni san’at va dizayn bilan
birlashtirishga imkon beradi. Bu yondashuv o‘quvchilarda analitik va kreativ fikrlashni
rivojlantiradi. Innovatsion pedagogik usullarni qo‘llash o‘gituvchilarga o‘quvchilarning bilim
olish jarayonini yangi metodlar yordamida yanada samarali boshgarish imkonini beradi.

Tajriba almashish pedagogik innovatsiyalarni samarali joriy etishda muhim ahamiyatga
ega. Bu jarayon nafagat o‘quvchilarga sifatli ta’'lim berishga, balki o‘gituvchilarning bilim va
ko‘nikmalarini rivojlantirishga ham yordam beradi. O‘qgituvchilar tajriba almashish orqali yangi
pedagogik usullarni o‘rganib, ilg‘or tajribalarni o‘zlashtirishlari va o'z o‘qitish usullarini yanada
takomillashtirishlari mumkin.

Tajriba almashishning bir nechta asosiy shakllari:

Seminarlarga va treninglarga qatnashish: O‘gituvchilar doimiy ravishda turli seminarlar
va treninglarga qatnashishlari kerak. Bu tadbirlar yangi pedagogik yondashuvlar,
texnologiyalar va metodologiyalar bilan tanishishga yordam beradi.

Hamkorlik tarmogqlari: O‘gituvchilar o‘rtasida hamkorlik tarmoqlarini yaratish, ular
o‘zaro maslahatlashish, tajriba almashish va bir-birlarining pedagogik yondashuvlarini
o‘rganish imkoniyatiga ega bo‘ladilar. Masalan, onlayn forumlar, vebinarlar yoki ta’lim
muassasalarida maxsus guruhlar tashkil qilish mumkin.

O‘gituvchilarning tajribaviy tadqiqotlari: O‘gituvchilar oz faoliyatida duch kelgan
muammolarni hal qilish uchun tadqiqotlar olib borishlari va bu tadqiqotlarni hamkasblari bilan
baham ko‘rishlari mumkin. Bu jarayon o‘gituvchilarga oz metodlarini takomillashtirishga
yordam beradi.

Mentorlik tizimi: Tajribali o‘qituvchilar yangi o‘qituvchilarga mentorlik qilishlari va
ularni oz tajribalari bilan tanishtirishlari mumkin. Mentorlik tizimi yangi o‘qituvchilarga
pedagogik yondashuvlarni amaliyotda qo‘llashni o‘rgatadi.

Pedagogik innovatsiyalarni muvaffaqiyatli qo‘llash va tajriba almashish jarayonini
yanada samarali gilish uchun bir gator shart-sharoitlar mavjud:

O‘gituvchilarni malaka oshirish: O‘gituvchilarni pedagogik innovatsiyalarni
muvaffaqiyatli qo‘llashga tayyorlash uchun ularni malaka oshirish kurslari va treninglar bilan
ta’'minlash zarur. Bu kurslar zamonaviy ta’lim metodologiyalarini, texnologiyalarni o‘rganishga
yordam beradi.

Ta’lim muassasalari infratuzilmasi: Pedagogik innovatsiyalarni qo‘llash uchun ta’lim
muassasalarining infratuzilmasi mos bo‘lishi kerak. Interaktiv doskalar, kompyuterlar, ragamli
vositalar va zamonaviy laboratoriyalar innovatsion pedagogik usullarni qo‘llashda muhim rol
o‘ynaydi.

O‘gituvchilar o‘rtasida ochiq muloqot: O‘gituvchilar o‘rtasida samarali muloqot va
hamkorlikni tashkil etish, pedagogik innovatsiyalarni qo‘llashda va tajriba almashishda muhim
shartdir. Bunday muloqotlar o‘qituvchilarga o‘z tajribalarini bir-birlariga etkazishga va o'z
o‘qitish metodlarini takomillashtirishga yordam beradi.

Ta'lim siyosati va qo‘llab-quvvatlash: Ta’lim tizimi doirasida pedagogik innovatsiyalarni
rivojlantirish, o‘qituvchilarni zarur resurslar bilan ta’'minlash hamda innovatsion
yondashuvlarni qo‘llab-quvvatlash va rag‘batlantirish muhim ahamiyatga ega. Ta'lim siyosati
pedagogik innovatsiyalarni amalga oshirishda asosiy yo‘naltiruvchi kuch bo‘lib xizmat qiladi.

Ta’lim resurslari va infrastruktura. Zamonaviy ta’'lim tizimining samaradorligini
oshirish va bo‘lajak texnologiya fani o‘qituvchilarining kompetensiyalarini shakllantirishda
ta’lim resurslari va infratuzilmaning roli juda muhim. Ta’lim resurslari va infratuzilma
o‘gituvchilarning pedagogik faoliyatini qo‘llab-quvvatlashda, o‘quvchilarga yuqori sifatli ta’lim
berishda va ta’lim jarayonini samarali tashkil etishda asosiy omil hisoblanadi. Bu resurslar
nafagat o‘gituvchilarning bilim va ko‘nikmalarini rivojlantirishga ko‘maklashadi, balki

o‘quvchilarga zamonaviy texnologiyalarni o‘rgatish hamda interaktiv va innovatsion o‘qitish
metodlarini tatbiq etishda ham muhim ahamiyatga ega. Bo‘lajak texnologiya fani
o‘gituvchilarining kompetensiyalarini rivojlantirishda texnologik vositalar va raqamli
resurslardan samarali foydalanish zarur. Texnologiya fani o‘qituvchilari, oz navbatida,
o‘quvchilarga zamonaviy texnologiyalarni o‘rgatishda mustahkam poydevor yaratishlari kerak.
Buning uchun o‘qituvchilar raqamli vositalar, interaktiv doskalar, kompyuterlar, multimedia
qurilmalari, laboratoriya uskunalari va turli simulyatsiya dasturlaridan foydalanishga tayyor
bo‘lishlari lozim. Texnologiyalardan foydalanish o‘quvchilarga texnologiyalar bilan bog‘liq
bilimlarni o‘rgatishda nafagat samarali, balki interaktiv va ko‘ngilochar tarzda ta’lim berish
imkoniyatini yaratadi. Misol uchun, o‘qituvchilarni simulyatsiyalar, raqamli o‘yinlar, o‘quv
dasturlari va boshqa ragamli resurslar yordamida darsni yanada samarali va qiziqarli qilishga
o‘rgatish kerak.

Bo‘lajak texnologiya fani o‘qituvchilari uchun interaktiv ta’lim platformalari va onlayn
resurslar ta’lim jarayonini yanada samarali qilishda muhim ahamiyatga ega. Internetning keng
imkoniyatlari orqali o‘qituvchilar va o‘quvchilar bir-biri bilan o‘zaro alogada bo‘lish, bilim
almashish va o‘qituvchilar uchun turli metodik resurslarga erishish imkoniyatiga ega bo‘ladi.
Masalan, Google Classroom, Moodle, Microsoft Teams kabi onlayn ta’lim platformalari
o‘gituvchilarga masofaviy darslar o‘tkazish, o‘quvchilarni kuzatish, baholash va individual
yondashuvni taqdim etish imkonini beradi. Bu platformalar orqali o‘gituvchilar darslarni
onlayn tarzda tashkil qilish, o‘quvchilarga turli interaktiv materiallar taqdim etish va ularning
bilim darajasini real vaqt rejimida baholash imkoniyatiga ega bo‘ladilar. Onlayn resurslardan
foydalanish o‘quvchilarni oz vaqtida o‘rganish, o‘quv materiallarini qayta ko‘rib chiqish va
mustahkamlash imkoniyatini beradi, bu esa ta’lim sifatini yaxshilashda muhim rol o‘ynaydi.
Bo‘lajak texnologiya fani o‘qituvchilari uchun ta’lim jarayonini muvaffaqiyatli tashkil etish
uchun nafagat raqamli resurslar, balki zamonaviy sinf xonalari, laboratoriyalar, sport zallari va
boshqa fizik infratuzilma ham zarur. Texnologiya fani o‘gituvchilari uchun maxsus texnik
laboratoriyalar, kompyuter sinflari, prototiplash va qurilish materiallarini ishlatishga
mo‘ljallangan xonalar tashkil etilishi kerak. Ushbu infrastruktura o‘quvchilarning amaliy
ko‘nikmalarini rivojlantirishga yordam beradi, chunki texnologiya fanida ko‘plab ilmiy
tajribalar va amaliy mashg‘ulotlar talab qilinadi. Shuningdek, o‘quvchilarning kreativ
fikrlashini va muammolarni yechish qobiliyatini rivojlantirish uchun sinf xonalarini zamonaviy
uslubda jihozlash kerak. Interaktiv doskalar, o‘qituvchilar va o‘quvchilar uchun qulay
kompyuterlar va ko‘rgazmali materiallar o‘qituvchining darsni yanada samarali tashkil etishiga
yordam beradi. O‘qituvchilarni samarali ta’lim berishga tayyorlash uchun zamonaviy kitoblar,
go‘llanmalar va uslubiy materiallar joriy etilishi zarur. Texnologiya fani o‘qituvchilari uchun
maxsus ishlab chiqgilgan metodik qo‘llanmalar va darsliklar pedagogik usullarni samarali
qo‘llashga yordam beradi. Bunday materiallar o‘qituvchilarga o‘z darslarini rejalashtirish, dars
jarayonini boshqarish va o‘quvchilarga moslashgan o‘quv materiallarini taqdim etishda qo'l
keladi. Shuningdek, ilmiy va amaliy tadqiqotlar, maqolalar, o‘quv dasturlari va boshqa
materiallar o‘qituvchilarning bilim doirasini kengaytiradi va ularni o‘qitishning yangi usullari
bilan tanishtiradi. Ta’lim resurslari va infrastrukturaning samarali ishlashini ta’minlash uchun
ta’lim muassasalari o‘rtasida hamkorlik zarur.

Maktablar, oliy ta’lim muassasalari, ta’'lim markazlari va ilmiy tadqiqot institutlari
o‘rtasida samarali aloqa va hamkorlik o‘rnatish, resurslarni optimal tagsimlash va tajriba

almashish imkoniyatlarini yaratadi. Bu hamkorlik o‘qgituvchilarning kasbiy rivojlanishiga va
ta’lim sifatini oshirishga xizmat qiladi. Ta'lim resurslari va infratuzilma bo‘lajak texnologiya
fani o‘gituvchilarining kompetensiyalarini rivojlantirishda muhim rol o‘ynaydi. Zamonaviy
texnologik vositalar, interaktiv ta’lim platformalari, yuqori sifatli ta’lim infrastrukturasi,
metodik materiallar va ta'lim muassasalari o‘rtasidagi hamkorlik o‘qituvchilarga o'z pedagogik
faoliyatlarini samarali tashkil etish, o‘quvchilarga esa yuqori sifatli ta’lim olish imkoniyatini
yaratadi. Shu bilan birga, ta'lim resurslarining to‘gri qo‘llanilishi va samarali infratuzilma
yaratilishi bo‘lajak texnologiya fani o‘qituvchilarining malakasini oshirish va ta’lim tizimining
sifatini yaxshilashga yordam beradi.

O‘qituvchining shaxsiy rivojlanishi va ozini takomillashtirishga bo‘lgan
yondashuvi. O‘qituvchining shaxsiy rivojlanishi va o‘zini takomillashtirishga bo‘lgan
yondashuvi ta’lim jarayonining samaradorligini oshirishda, o‘quvchilarga yuqori sifatli ta’lim
berishda va o‘qgituvchining oz kasbida muvaffaqiyatli bo‘lishida muhim omil hisoblanadi.
Bo‘lajak texnologiya fani o‘gituvchilari nafaqat pedagogik bilim va ko‘nikmalarga ega
bo‘lishlari, balki doimiy o‘zini takomillashtirishga intilishlari, yangi pedagogik yondashuvlarni
o‘rganishlari va kasbiy faoliyatda o‘z-o‘zini rivojlantirishga bo‘lgan ijobiy yondashuvni
shakllantirishlari kerak.

O‘qituvchining shaxsiy rivojlanishi uning pedagogik metodlarni takomillashtirishda,
innovatsion texnologiyalarni ta’lim jarayoniga joriy etishda va o‘quvchilarga motivatsiya
berishda muhim ahamiyatga ega. O‘qituvchining shaxsiy rivojlanishida uning o‘z-o‘zini
baholash va refleksiya qilish qobiliyati katta ahamiyatga ega. Refleksiya - bu o‘qituvchining o'z
faoliyatini tahlil qilish, natijalarni baholash va kelgusidagi ishlarida xatolardan saboq olish
jarayonidir. O‘qituvchi o‘zining pedagogik metodlarini doimiy ravishda tahlil qilib borishi,
qanday usullar samarali ishlashini va qaysi metodlar yaxshilanishi kerakligini aniglashga
yordam beradi. Bu jarayon o‘qituvchining kasbiy o‘sishiga va ta’lim sifatining oshishiga xizmat
qiladi. Shuningdek, o‘qituvchining o‘z-o‘zini baholash orqali u o‘z bilimlarining yetarli yoki
yetarli emasligini aniqlab, ularni yangilashga yoki kengaytirishga harakat qiladi. Bu, 0z
navbatida, o‘quvchilarga yanada sifatli ta'lim berish imkonini yaratadi. Refleksiya qilish va
o‘zini baholash o‘qituvchiga o'z xatolaridan saboq olish, shuningdek, muvaffaqiyatli
tajribalardan foydalanish imkoniyatini beradi.

O‘gituvchining shaxsiy rivojlanishida yangi pedagogik yondashuvlar va innovatsion
metodlarni o‘rganishning ahamiyati katta. Har bir o‘qituvchi oz pedagogik faoliyatida
zamonaviy va interaktiv metodlarni qo‘llash orqali o‘quvchilarga qiziqarli va samarali ta'lim
berishga qodir bo‘lishi kerak. Misol uchun, blended learning (aralash o‘qitish), flipped
classroom (aylantirilgan darsxona), gamifikatsiya (o‘qitish jarayonini o‘yin shaklida olib
borish) kabi innovatsion pedagogik usullar o‘gituvchilarning metodik imkoniyatlarini
kengaytiradi va o‘quvchilarning bilim olish jarayonini yanada samarali giladi. O‘qituvchilarga
yangi pedagogik texnologiyalarni, masofaviy ta’'lim platformalarini, interaktiv resurslarni va
o‘qitishning innovatsion shakllarini o‘rgatish zarur. Ushbu texnologiyalar yordamida
o‘gituvchilar ta’lim jarayonini individualizatsiya qilishi, o‘quvchilarni faollashtirish va ularning
ta’limga bo‘lgan qiziqishini oshirishga erishishlari mumkin. Shu bilan birga, o‘qituvchilarning
o‘zlari uchun yangi bilimlarni va tajribalarni o‘zlashtirishi, ularni amaliyotda qo‘llashni
o‘rganishi muhimdir.

O‘gituvchining shaxsiy rivojlanishining muhim tarkibiy qismi — malaka oshirish va
doimiy ta’lim tizimida ishtirok etishdir. Zamonaviy ta’lim talablari o‘qituvchilardan uzluksiz
ravishda malakalarini oshirishni talab qiladi. Shuning uchun ularni turli kurslar, treninglar va
seminarlarga jalb qilish orqali pedagogik bilimlarini muntazam yangilab borish zarur. Ayniqsa,
texnologiya fani o‘qituvchilari uchun texnologik innovatsiyalar, dasturlash, robototexnika va
ragamli vositalardan foydalanish bo‘yicha maxsus malaka oshirish dasturlari tashkil etilishi
lozim. O‘gituvchilarga nafaqat o‘qitish metodlarini o‘rganish, balki bilimlarni samarali
yetkazish uchun zarur bo‘lgan kommunikativ va ijtimoiy ko‘nikmalarni rivojlantirishga ham
alohida e’tibor garatish kerak. Bu esa, oz navbatida, ta’lim tizimining samaradorligini
oshirishga hamda o‘quvchilarga zamonaviy bilim va ko‘nikmalarni yetkazishga xizmat qiladi.

O‘qituvchining shaxsiy rivojlanishida uning o‘zini motivatsiya qilish va 0‘z-0‘zini
boshqarish qobiliyatlari ham katta rol o‘ynaydi. O‘qituvchi o‘zining maqgsadlariga erishish
uchun ganday yo‘l tutishni, o‘zining kuchli va zaif tomonlarini ganday boshqgarishni o‘rganishi
kerak. U o'z faoliyatini boshqarish, vaqtni to‘g‘ri rejalashtirish, stressni boshqarish va samarali
ishlash uchun zarur bo‘lgan psixologik va shaxsiy ko‘nikmalarni o‘zlashtirishi lozim.
Motivatsiya va o‘zini boshqarish qobiliyatlari o‘qituvchining o‘z faoliyatini samarali tashkil
etishiga, darslarda o‘quvchilarni faollashtirishga va o‘quvchilarga ilg‘or bilimlarni yetkazishga
yordam beradi. O‘qituvchilarning o‘zlariga bo‘lgan ishonchi, o'z ishiga qiziqishi va ta’limga
bo‘lgan ehtirosi nafaqat o‘zlarini, balki o‘quvchilarni ham motivatsiya qgiladi.

O‘qituvchining shaxsiy rivojlanishi va professional rivojlanishi bir-biriga chambarchas
bog‘ligdir. O‘qituvchi ozining shaxsiy o‘sishiga qaratilgan harakatlarini kasbiy rivojlanish bilan
uyg‘unlashtirishi lozim. Bundan tashqari, o‘qituvchining kasbiy o‘sishi uning pedagogik
faoliyatidagi muvaffaqiyati, o‘quvchilarga ta’siri va ta’lim jarayonining samaradorligiga
bevosita ta’sir ko‘rsatadi. Shaxsiy rivojlanishni professional taraqqiyot bilan uyg‘unlashtirish
orqgali o‘qituvchilar oz bilim va ko‘nikmalarini doimiy ravishda oshirib, ta’lim sifatini
yaxshilashga erishadilar. O‘qituvchining shaxsiy rivojlanish va o‘zini takomillashtirishga
bo‘lgan yondashuvi ta’lim jarayonining sifatini oshirish, pedagogik metodlarni
takomillashtirish hamda o‘quvchilarga zamonaviy bilimlarni yetkazish uchun muhim ahamiyat
kasb etadi. O‘gituvchining o‘z-o‘zini baholash, innovatsion metodlarni o‘rganish, malaka
oshirish, o‘zini motivatsiya qilish va shaxsiy o‘sish jarayonlari ta’lim sifatining oshishiga xizmat
qgiladi. Shuningdek, bu yondashuvlar o‘qituvchilarning kasbiy malakalarini rivojlantirish va
ularga ta’lim jarayonida yuqori samaradorlikni ta’'minlash imkonini beradi.

Ta'lim muassasalari o‘qituvchilarga yangi pedagogik texnologiyalarni o‘rgatishda
yetakchi o'rin tutishi lozim. Shuningdek, davlat organlari tomonidan ta’lim sifatini oshirish,
o‘gituvchilarning malaka oshirishi va professional rivojlanishiga yo‘naltirilgan dasturlar ishlab
chiqilib, ularni moliyaviy va metodik resurslar bilan ta’'minlash muhim ahamiyatga ega.
O‘qituvchilar esa, oz vazifalari va mas’uliyatini anglab, bilim hamda ko‘nikmalarini doimiy
ravishda yangilab borishlari lozim. Shu bilan birga, o‘gituvchilarni yangi texnologiyalarga
moslashtirish, ularning pedagogik faoliyatini innovatsion va samarali qilish maqsadida
muntazam seminarlar, treninglar va ilmiy-amaliy konferensiyalar tashkil etilishi zarur.
Natijada, bo‘lajak texnologiya fani o‘gituvchilarining kompetensiyalarini rivojlantirish ta’lim
sifatini oshirish, o‘quvchilarga zamonaviy bilimlarni yetkazish hamda ularning kreativ va
tizimli fikrlash qobiliyatlarini shakllantirishda muhim rol o‘ynaydi. Shuning uchun, ta’'lim
tizimining barcha ishtirokchilari o‘rtasida doimiy hamkorlik va o‘zaro yordam orqali

o‘gituvchilarning kompetensiyalarini rivojlantirish jarayoni muvaffaqiyatli amalga oshirilishi
mumkin.

